
Ynglŷn â’r polisi hwn: 

Amlinellir gyfrifoldeb statudol yr ysgol i gynnig 
darpariaeth sydd yn ymateb yn llawn i ofynion 
Cwricwlwm i Gymru a fframweithiau eraill 
cysylltiedig. Mae’r cynnwys yn berthnasol i bob un o 
rhan ddeiliaid yr ysgol.    

 

Mae’r polisi 
hwn yn cael ei gefnogi gan adnoddau ar https://hwb.
gov.wales/  
 

About this policy: 

The policy outlines the school's statutory 
responsibility to offer provision that fully satisfies the 
requirements of Curriculum for Wales and other 
related frameworks. The content is relevant to all of 
the school's stakeholders. 

 

This policy is supported by 
resources on https://hwb.gov.wales/  

Polisi Cwricwlaidd (Cynradd) 
Yn cynnwys y Cyfnod Sylfaen a’r Cwricwlwm Cymreig  



  
1.0 Egwyddorion cwricwlwm yr ysgol 

 

Yn ein hysgol, amcanwn at gyflwyno egwyddorion ein cwricwlwm yn seiliedig ar ofynion yr 

amlinelliad cenedlaethol a nodir mewn deddfwriaeth, bydd ein cwricwlwm yn benodol wedi’i 

gynllunio i: 

• alluogi dysgwyr i wneud cynnydd tuag at gyflawni'r pedwar diben; 

• galluogi pob plentyn i ddatblygu eu sgiliau yn yr iaith Gymraeg; 

• cynorthwyo plant i ddeall treftadaeth ddiwylliannol Cymru;  

• bod yn eang ac yn gytbwys; 

• bod yn addas i ddysgwyr o wahanol oedrannau, galluoedd a doniau; 

• darparu ar gyfer cynnydd priodol dysgwyr; 

• cynnwys pob un o'r chwe Maes; 

• cwmpasu pob datganiad o’r hyn sy'n bwysig; 

• cynnwys yr elfennau gorfodol o'r cwricwlwm, sef crefydd, gwerthoedd a moeseg, 

addysg cydberthynas a rhywioldeb, Cymraeg a Saesneg; 

• ymgorffori'r sgiliau trawsgwricwlaidd gorfodol; 

• cynnwys ystod o ddulliau asesu sy'n cefnogi cynnydd dysgwyr; 

• darparu dysgu eang, gan dynnu ystod o brofiadau, gwybodaeth a sgiliau ynghyd ar 

draws ystod o gyd-destunau, testunau a gweithgareddau, gan greu cysylltiadau ar 

draws Meysydd; 

• dros amser, darparu ar gyfer dysgu cynyddol ddwfn a soffistigedig; 

• bod yn ddatblygiadol briodol ac ysgogi cynnydd dysgwyr; 

• cynnwys cyfleoedd ar gyfer dysgu ac ystyried elfennau trawsbynciol, sy’n: 

o galluogi dysgwyr i ystyried cyd-destunau lleol, cenedlaethol a rhyngwladol; 

o meithrin dealltwriaeth o yrfaoedd a phrofiadau sy’n gysylltiedig â byd gwaith; 

o meithrin dealltwriaeth o addysg hawliau dynol ac amrywiaeth. 

 

 

2.0 Gweledigaeth gwricwlaidd yr ysgol 

Yn ein hysgol amcanwn at gyflwyno cwricwlwm sy’n paratoi ein disgyblion ar gyfer y pedwar 

diben. Yn y pen draw, nod ein cwricwlwm ysgol yw cefnogi ein dysgwyr i wireddu ein 

dyheadau o fod yn: 



 

Mae’r ysgol ac athrawon yn ystyried yr hyn y mae'r pedwar diben yn ei olygu ar gyfer ein 

dysgwyr a sut y bydd ein cwricwlwm ni yn cefnogi ein dysgwyr i'w gwireddu. Yna, bydd ein 

gweledigaeth, y pedwar diben a llais y dysgwr yn llywio'r broses o gynllunio’r cwricwlwm ac 

asesu. Bydd hyn yn cynnwys datblygu ein dull o wneud penderfyniadau am gynllunio’r 

cwricwlwm ar gyfer yr ysgol gyfan. 

 

2.1 Sgiliau sy’n hanfodol i’r pedwar diben: 

Mae'r ysgol yn datblygu’r sgiliau holistaidd fel sail i’r pedwar diben ac yn datblygu’r rhain o 

fewn ystod eang o ddysgu ac addysgu. Wrth wraidd y sgiliau hyn fydd pwysigrwydd sicrhau 

bod dysgwyr yn cydnabod, yn defnyddio ac yn creu gwerth o wahanol fathau. Yn y cyd-

destun hwn, mae gwerth yn golygu pwysigrwydd mewn ystod o gyd-destunau, gan gynnwys 

gwerth ariannol, diwylliannol, cymdeithasol ac o ran dysgu. 

Nodir y sgiliau holistaidd isod: 

• Creadigrwydd ac arloesi 

• Meddwl yn feirniadol a datrys problemau 

• Effeithiolrwydd personol 

• Cynllunio a threfnu 

 

3.0 Sgiliau Trawsgwricwlaidd 

Mae'r ysgol yn plethu’r sgiliau trawsgwricwlaidd gorfodol, sef llythrennedd, rhifedd a 

chymhwysedd digidol ar draws ein cwricwlwm. Mae'r rhain yn sgiliau y gellir eu trosglwyddo i 

fyd gwaith, gan alluogi dysgwyr i addasu a ffynnu yn y byd sydd ohoni. Mae angen i 

ddysgwyr allu addasu, dysgu sgiliau newydd drwy gydol eu hoes a bod yn barod i ymdopi â 

sefyllfaoedd bywyd newydd. Yn ein hysgol ni mae’r Fframweithiau Sgiliau Trawsgwricwlaidd  

Dysgwyr 
uchelgeisiol, 
galluog sy'n 
barod i ddysgu 
drwy gydol eu 
bywydau

Cyfranwyr 
mentrus, 
creadigol sy’n 
barod i chwarae 
rhan lawn mewn 
bywyd a gwaith

Dinasyddion 
egwyddorol, 
gwybodus yng 
Nghymru a’r byd

Unigolion iach, 
hyderus sy'n 
barod i fyw 
bywyd cyflawn fel 
aelodau 
gwerthfawr o 
gymdeithas.



yn offeryn cynllunio cwricwlwm sy’n helpu athrawon i ymgorffori llythrennedd, rhifedd a 

chymwyseddau digidol wrth addysgu’r cwricwlwm. 

 

 

 

4.0 Meysydd Dysgu 
 

Mae ein hysgol yn annog dysgu ac addysgu traws-ddisgyblaethol, a hynny o fewn ac ar 

draws y Meysydd Dysgu.  

 
Y Meysydd Dysgu a Phrofiad yw: 
 

 
https://hwb.gov.wales/cwricwlwm-i-gymru/ 

 

4.1 Beth sy’n bwysig 

 

Mae’r ysgol yn datblygu pob elfen o fewn y meysydd a ddatblygwyd i gefnogi'r broses o 

ddysgu ac addysgu gan gynnwys: 

Llythrennedd

• Trawsieithu

• Gwrando

• Darllen

• Siarad

• Ysgrifennu

Rhifedd

• Hyfrydedd 
mathemategol

• Rhif

• Geometreg

• Ystadegaeth a Data

Cymhwysedd 
Digidol

• Dinasyddiaeth

• Rhyngweithio a 
chydweithio

• Cynhyrchu

• Data a Meddwl 
Cyfrifiadurol

Y Celfyddydau 
Mynegiannol

Iechyd a Lles Y Dyniaethau

Ieithoedd, 
Llythrennedd 
a Chyfathrebu

Mathemateg a 
Rhifedd

Gwyddoniaeth 
a Thechnoleg

https://hwb.gov.wales/cwricwlwm-i-gymru/


• Datganiadau o’r hyn sy’n bwysig 

• Disgrifiadau dysgu 

• Egwyddorion cynnydd 

 
Mae cwricwlwm yr ysgol yn cwmpasu'r holl ddatganiadau o’r hyn sy’n bwysig o oedran 3 i 

11, gan ymgysylltu â'u cysyniadau allweddol mewn modd datblygiadol briodol. Felly, mae'r 

datganiadau hyn yn rhan hanfodol o gynllun cwricwlwm ysgol. 

 

Mae cynnwys ein cwricwlwm yn cysylltu'n ôl â'r datganiadau o’r hyn sy’n bwysig. Mae hyn yn 

helpu pob dysgwr i wneud synnwyr o bopeth y maent yn ei ddysgu drwy gydol y continwwm 

dysgu. Byddwn yn defnyddio ystod o gyd-destunau, safbwyntiau a phynciau i gyfrannu at y 

dysgu o fewn datganiadau. Mae hyn yn galluogi dysgwyr i ddatblygu fframwaith cydlynol o 

ddysgu ac i ddeall a defnyddio'r syniadau neu'r egwyddorion hynny mewn modd cynyddol 

soffistigedig wrth iddynt wneud cynnydd. 

 

4.2 Disgrifiadau Dysgu 
 
Mae’r disgrifiadau dysgu yn rhoi canllawiau ar sut y dylai ein dysgwyr wneud cynnydd o fewn 

pob datganiad o’r hyn sy’n bwysig ar eu taith ar hyd y continwwm dysgu. Caiff y rhain eu 

trefnu mewn pum cam cynnydd sy'n rhoi pwyntiau cyfeirio ar gyfer cyflymder y cynnydd 

hwnnw. Caiff y disgwyliadau hyn eu mynegi o safbwynt y dysgwr ac maent yn eu fframio'n 

eang fel bod modd iddynt gynnal y dysgu dros gyfres o flynyddoedd. Nid ydynt wedi'u 

dylunio i fod yn dasgau, yn weithgareddau nac yn feini prawf asesu annibynnol.  Er mai'r un 

yw'r continwwm dysgu i bob dysgwr, mae'n bosibl y byddant yn gwneud cynnydd ar 

gyflymder gwahanol. O ganlyniad, dim ond cysylltiad bras sydd rhwng y camau cynnydd ac 

oedran. Yn fras, maent yn cyfateb i ddisgwyliadau ar gyfer dysgwyr 5, 8, 11, 14 ac 16 oed. 

 

4.3 Egwyddorion cynnydd 
 

Yn ein hysgol ni mae cynnydd wrth ddysgu yn broses o gynyddu soffistigeiddrwydd, yn 

hytrach nag ymdrin â chorff mwy o gynnwys. Mae hyn yn unigryw i bob dysgwr. Mae hyn yn 

gofyn am gyfleoedd ar gyfer dysgu, atgyfnerthu a myfyrio wrth i wybyddiaeth y dysgwr 

ddatblygu dros amser gan gyrraedd lefelau newydd. 

Er y gall fod cysyniadau trothwy penodol sy'n cynrychioli newid sylweddol yn nealltwriaeth 

dysgwr, nid yw'r rhain yn gysylltiedig ag oedrannau penodol, ac ni fyddant ychwaith yn 

digwydd ar yr un pryd mewn gwahanol feysydd i ddysgwyr unigol. 



Bydd dysgwyr ag anghenion dysgu ychwanegol (ADY) yn gwneud cynnydd ar raddfa a fydd 

yn unigryw i'r dysgwr, ac mae'n bosibl na fydd hyn yn cyd-fynd â'r cam cynnydd sydd i fod 

tua dwy i dair blynedd. Dylai cyflymder y cynnydd gael ei werthuso gan y gweithwyr 

proffesiynol sy'n gweithio gyda dysgwyr ag ADY. 

5.0 Asesu 

Mae’r ysgol yn credu fod asesu yn rhan annatod o'r broses ddysgu, gydag athrawon yn 

gweithio gyda dysgwyr er mwyn helpu i adnabod eu cryfderau, meysydd iddynt eu datblygu 

a'u camau dysgu nesaf. Wrth ddylunio trefniadau asesu fel rhan o gwricwlwm ysgol, rydym 

yn dilyn yr egwyddorion arweiniol canlynol. 

➢ Diben asesu yw cefnogi cynnydd pob dysgwr unigol mewn perthynas â'r continwwm 

3 i 16. 

➢ Mae dysgwyr wrth wraidd y broses asesu a dylent gael eu cefnogi i gymryd rhan 

weithredol yn y broses ddysgu. 

➢ Mae asesu yn broses barhaus sy’n rhan naturiol o ddysgu ac addysgu. 

➢ Mae dealltwriaeth gyffredin o gynnydd, wedi'i meithrin drwy ddeialog proffesiynol, yn 

rhan annatod o'r gwaith o gynllunio cwricwlwm a gwella dysgu ac addysgu. 

➢ Dylai dysgu ar draws ehangder y cwricwlwm fanteisio ar ystod eang o ddulliau asesu, 

gan greu darlun holistaidd o ddatblygiad dysgwr. 

➢ Mae ymgysylltiad rhwng y dysgwyr, eu rhieni/gofalwyr a'r ymarferwyr yn hanfodol er 

mwyn sicrhau cynnydd a lles. 

Yn ein hysgol ni, diben cyffredinol asesu yw cefnogi pob dysgwyr i wneud cynnydd. Wrth 

gynllunio, a darparu profiadau dysgu, rydym yn glir ynghylch rôl benodol pob asesiad a 

gynhelir ac at ba ddiben y defnyddir y ddealltwriaeth a geir yn sgil yr asesiad, a pham. Yn 

hyn o beth, mae asesu yn chwarae tair prif rôl wrth gefnogi cynnydd dysgwyr. 

5.1 Cefnogi dysgwyr unigol yn barhaus o ddydd i ddydd 

Mae ein  prosesau asesu yn canolbwyntio ar adnabod cryfderau pob dysgwr unigol, 

ei gyflawniadau, ei feysydd i'w datblygu a, lle y bo'n briodol, dylai ystyried unrhyw 

rwystrau i ddysgu. Drwy ddefnyddio'r broses hon, ac mewn trafodaeth â'r dysgwr, 

rydym yn penderfynu ar y camau nesaf sydd eu hangen er mwyn datblygu'r dysgu, 

gan gynnwys unrhyw heriau ychwanegol neu unrhyw gymorth sydd ei angen. 



5.2 Adnabod, cofnodi a myfyrio ar gynnydd dysgwyr unigol dros amser 

Yn ein hysgol ni chredir fod y broses asesu yn helpu athrawon i adnabod y cynnydd 

a wneir gan ddysgwr unigol, gan gofnodi hyn lle y bo'n briodol, er mwyn deall ei daith 

dros wahanol gyfnodau o amser ac mewn amrywiaeth o ffyrdd, er mwyn sicrhau bod 

cynnydd yn cael ei wneud. Mae hyn yn cynnwys meithrin dealltwriaeth o ‘sut’ y mae 

dysgwr wedi dysgu, yn ogystal â'r ‘hyn’ y mae wedi'i ddysgu a gallu ei ddangos. Wrth 

fyfyrio ar gynnydd dysgwr dros amser gall athrawon roi adborth a helpu i gynllunio ei 

ddysgu yn y dyfodol, gan gynnwys unrhyw ymyriadau, unrhyw gymorth ychwanegol 

neu her y gall fod ei angen. 

5.3 Deall cynnydd grŵp er mwyn myfyrio ar ddull addysgu 

Mae’r ysgol yn credu fod y broses asesu hefyd yn galluogi athrawon ac arweinwyr 

ein hysgol i ddeall a yw gwahanol grwpiau o ddysgwyr yn gwneud y cynnydd 

disgwyliedig. Defnyddir y broses hon i nodi cryfderau a meysydd i’w gwella yng 

nghwricwlwm yr ysgol a'r dull addysgu dyddiol, gan gynnwys ystyried sut y mae 

anghenion dysgwyr fel unigolion wedi cael eu diwallu. 

6.0 Cwricwlwm yng Nghymru, i Gymru 

Mae ein cwricwlwm yn adlewyrchu Cymru, ei threftadaeth ddiwylliannol a'i hamrywiaeth, ei 

hieithoedd a'i gwerthoedd, hanes a thraddodiadau ei chymunedau a'i holl bobl. 

Rydym yn annog pob dysgwyr i feithrin ymdeimlad o angerdd a balchder yn eu hunain, eu 

cymunedau a'u gwlad yn ganolog i'r pedwar diben. Mae ein dysgwyr yn cael eu trochi yn 

nealltwriaeth o'r hunaniaethau, y tirluniau a'r gwahanol hanes sy'n dod at ei gilydd i ffurfio'u 

'cynefin'. Bydd hyn nid yn unig yn eu galluogi i feithrin ymdeimlad cryf o'u hunaniaeth a'u lles 

eu hunain, ond hefyd yn eu galluogi i feithrin dealltwriaeth o hunaniaeth pobl eraill a chreu 

cysylltiadau â phobl, lleoedd a hanes mewn mannau eraill yng Nghymru a ledled y byd. 

Mae'n bwysig bod hyn yn gynhwysol ac yn tynnu ar brofiadau, safbwyntiau a threftadaeth 

ddiwylliannol y Gymru gyfoes. Mae bod â hyder yn eu hunaniaeth yn helpu dysgwyr i 

werthfawrogi’r cyfraniad y gallan nhw ac eraill ei wneud yn eu cymunedau ac i ddatblygu ac 

archwilio eu hymatebion i faterion lleol, cenedlaethol a byd-eang. 



Bydd yr ysgol yn ysgol sy’n darparu amgylcheddau iaith cyfoethog i ddysgwyr, a dylai tasgau 

darllen, gwrando, siarad ac ysgrifennu ar draws y cwricwlwm fod yn ddatblygiadol briodol. 

Am ragor o arweiniad gweler ein polisi iaith. 

Mae’r ysgol yn dilyn canllawiau'r Siarter iaith. Mae'r Siarter Iaith yn fframwaith cenedlaethol i 

bob lleoliad ac ysgol sy'n darparu sail holistaidd ar gyfer cynllunio profiadau ar draws y 

cwricwlwm er mwyn cynyddu defnydd dysgwyr o'r Gymraeg a magu eu hyder yn yr iaith o 

oedran ifanc. 

7.0 Trefniadaeth a chynllunio  
 

Rydym yn cynllunio ar gylch………. 

Hirdymor…….? 

Canolig….? 

Byr………? 

Rydym yn adolygu ein cynlluniau……?  

8.0 Addysg Grefyddol  
  

Mae addysg grefyddol bellach wedi'i ddatblygu i fod yn rhan o Faes Dysgu a Phrofiad y 

Dyniaethau. Bwriad y maes hwn yw cynnal ymdeimlad o ryfeddod, tanio dychymyg ac 

ysbrydoli dysgwyr i dyfu mewn gwybodaeth, dealltwriaeth a doethineb. Mae’r maes hwn yn 

ysgogi dysgwyr i ymwneud â’r materion pwysicaf sy’n wynebu dynoliaeth, gan gynnwys 

cynaladwyedd a newid cymdeithasol, ac yn gymorth i ddatblygu’r sgiliau sydd eu hangen i 

ddehongli a disgrifio’r gorffennol a’r presennol. 

Mae’r maes hwn yn cwmpasu daearyddiaeth; hanes; crefydd, gwerthoedd a moeseg; 

astudiaethau busnes ac astudiaethau cymdeithasol.  

9.0 Disgyblion gydag Anghenion Dysgu Ychwanegol 

Mae’r cwricwlwm yn ein hysgol wedi ei gynllunio i ddarparu mynediad a chyfle i bob plentyn 

sy’n mynychu’r ysgol. Os teimlwn ei bod yn angenrheidiol addasu’r cwricwlwm i gyfarfod ag 

anghenion plant unigol, yna byddwn yn gwneud hynny yn unig wedi ymgynghori â rhieni’r 

plentyn a strategaeth ADY Môn. 

 

10.0 Monitro ac adolygu  

Mae Pwyllgor Cwricwlwm ein Corff Llywodraethu yn gyfrifol am fonitro’r ffordd y gweithredir y 

cwricwlwm yn yr ysgol. Mae’r pwyllgor hwn yn adolygu pob maes dysgu a phrofiad yn ei 

gylch adolygu a datblygu, gan arsylwi sesiynau a gwaith plant. 



Mae’r Pennaeth yn gyfrifol am drefniadaeth dydd i ddydd y cwricwlwm. Mae’r Pennaeth yn 

monitro’r cynlluniau gwersi wythnosol ar gyfer pob athro, gan sicrhau yr addysgir pob 

dosbarth dan ofynion llawn y Cwricwlwm newydd i Gymru 2021.  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


